
GOUVÈNÈ CUOMO ANONSE APWOBASYON PREMYE DISTRI DEVLOPMAN BANK LONG ISLAND KI 

JANM GENYEN POU EDE KLIYAN KI PA GEN SÈVIS 

 

 

Nan kad Pwogram BDDM a, Brentwood Community Banks yo Pral Resevwa Avantaj Finansye pou 

Kontinye ak Elaji Sèvis Bank pou Kliyan 

 

 

Gouvènè Andrew M. Cuomo jodi a te anonse apwobasyon katye Brentwood nan Vil Islip (Konte Suffolk) 

kòm yon Distri Devlopman Bank (Banking Development District, BDD) – premye BDD ki janm genyen sou 

Long Island. Fè Brentwood vinn yon BDD founi avantaj finansye – tankou lajan eta a kapab depoze nan 

enstitisyon nan zòn lan – pou ede elaji ak kontinye bay sèvis bank pou kliyan ki pa gen sèvis labank ak 

sila yo ki pa gen ase sèvis labank nan kominote sa.  

 

“Lè w anmezi pou gen yon kont labank oubyen pou fè yon prè, sa fè yon gwo diferans pou yon fanmi kap 

eseye jere finans yo yon mannyè responsab,” te deklare Gouvènè Cuomo. “Bay pis aksè nan sèvis 

finansye ka ede bay fanmi New York meyè zouti pou ekonomize pou moman difisil, peye kolèj timoun 

yo, oubyen achte yon kay.”  

 

Benjamin M. Lawsky, Sipè Entandan Sèvis Finans, te di konsa: “Nouyòkè ki pa kliyan labank souvantfwa 

twouve yo nan sitiyasyon kote yo depann sou moun kap chanje chèk oubyen predatè kap prete kòb sou 

salè, sa ki pan yon gwo pati nan salè yo. Pèmèt plis moun ouvri kont chèk ak epay ki pa koute twòp ka 

ede bay fanmi sa yo yon pi bèl opòtinite pou konstwi yon fiti finansye sekirize.”  

 

Vil Islip ak New York Community Bank (NYCB) mete ansanm pou aplike pou jwenn non BDD Brentwood 

la. Brentwood – yon kominote Panyòl nan majorite li – pa gen ase sèvis bank tradisyonèl. Li genyen 

mwens bank pou chak grenn abitan pase pi fò katye Konte Suffolk yo, malgre li se zòn ki gen plis moun 

nan konte a. Konsa, anpil rezidan depann sou moun kap chanje chèk yo oubyen lòt ajan transfè lajan.  

Nan aplikasyon li fè ansanm ak Vil Islip la, NYCB te deklare non BDD sa pral ede bank sa kontinye 

operasyon li yo nan sikisal Brentwood li a epi ogmante sèvis li yo. Nouvo sèvis yo pwopoze eki te 

prezante nan aplikasyon BDD NYCB a gen ladann kont epay pou premye fwa ki mande yon dola sèlman 

pou ouvri kont la menm jan ak kont chèk ki san balans minimòm. Non BDD a pral pèmèt tou sikisal la 

konsève sèvis ki la deja yo tankou prè tibiznis ak kont chèk ak epay biznis.  

 

Egzekitif Konte Suffolk la, Steve Bellone, te di konsa,” Se yon bon nouvèl pou rezidan kominote 

Brentwood la. Mwen felisite Gouvènè Cuomo pou resous li sanble yo pou pèmèt moun jwenn prè ak 

kredi ki pral amelyore nan yon mannyè fondamantal kalite lavi a pou moun Brentwood.” 

 

NYCB planifye tou pou l travay ak divès òganizasyon kominotè pou founi pwogram edikasyon finansye 

pou rezidan ak biznis ki anndan BDD a, anplis fòmasyon pou tibiznis ak pwogram atelye fòmasyon.  

